
Aiqdwg aenvih ranz Ahgvei gaxgonq miz
glenzseiq, vunz bingzciengz gig noix ndaej haeuj—
daengz ndaw ranz bae lauh, dan youq baihrog ciengz
sangngau de dingq sing vunz, roxnaeuz youq rog dou
gyanghongh damq gyaeuj, caegcaeg yawj ndaw
hongh laeglaep neix saek mbat. Ranz Ahgvei
ylenghnelx couh raen saenzmaed lo, haujlai gojgaeq
cungj dwg daj vunz ciuhgonq cienz ddCUJ Seizneix
yaek lid aen ranz saenzmaed gaeuqgeq neix lo, vunz
daeuj yawj couh gag lai hwnjdaeuj, ca mbouj lai
boux hoengq cungj daeuj lo.

Giz lid ranz caen nauhyied, lumj gvaq ciet nei.
Miz mbwk miz sai,miz geq miz coz, ceiq angq dwg
gyoengq mehmbwk banlaux haenx, cijcij cekeek
lwnh mbouj dingz, lauheiq laeuh gijmaz bae. Lij miz
vix neix vix de, ldeglemx gdnngdh Lumjnaeuz doiq
ranz Ahgvei, moix boux cungj miz siengjfap swhgeij.
Gaxgonq haujlai vunz daegbied dwg bouxgeq, cungj
gyaez aeu ranz Ahgvei dangguh dl]deJ daeu;j ydW],
miz mbouj miz saeh, cungj lai noix ngqddeuJ ydW]
yaep ndeu. Lauheiq aen ranzgeq neix dawz miz
haujlai ngeixdauq gyaeundei lo. Neix dauqdaej dwg
aen ranz aen nienzdaih de ceiq baenzyiengh haenx.
Seizneix aenranz gaenq doekbaih liux caez lo, ciengz
deng fwn iemq, lak bae vengq iq ndeu, giz daemq
deng duznou vat caez. Mbangj vax dingjranz deng
rumz gwenj fan, gij ronghndit roh roengz fwdfwd.
Baez yawj lajdeih, gizgiz gumz raemx, dingqgangj
ngoenz fwn doek Ahgvei youq ndawranz lij gang
liengj.

Youq ndaw gyoengqvunz nauhyied, miz geij
boux yiengh lumj ganbu haenx cingq yaengx aen
sienggih, naeuz veibau cingzgvang Ahgvel gvaq,
baihgwnz doengzeiq ranzvax dangguh ranzvaih
gaijguh, yaek lid lo. Gij vah boux ganbu banggungz
de] ndawsim gou raeujrub fouzbeij, siengjsieng]
gelj bi neix daeuj, ndaw mbanj caen dwg bienqvaq
hungloet, yienzlaiz diuz roen haeuj mbanj bongzbat
de ndaej dienz bingz lo, buq rinsa, dauj suijniz,
biengbaenz diuzroen bingzbwd raeuzrwd ndeu. Vunz
byaij youq gwnzde, cwxcaih danggmaz. Lij miz
doenghnaz najmbanj de, ciengz deng rengx deng
sauq. Mwh fwn doek, goengqbya hung laeng mbanJ
fat raemxrongz, dumh vamiuz caez, ylng]ydng]
soucingz. Sam haj aen singhgiz mbouj miz fwn,
reihnaz rengx dek, vamiuz sauj roz, canjliengh daih
gemj. Suijlibu hwnjguh miengraemx le, yungh
suijniz daeb baenz diuz mieng. Mwh fwn lai,
raemxrongz couh gvai gvai riengz diuz mieng baiz
haeuj ndaw dah iq bae; mwh mbouj fwn doek, couh
hai daemz, hawj raemx swnh diuz mieng gag bae
dwk reihnaz. Gyoengqvunz mbanjranz ndwenngoenz
yied daeuj yied hoengh.

Fumzfazfaz, fumzfazfaz, doemq lo. Gyoengq—
vunz fwt swenj hwnjdaeuj, angghemq mbouj dingz,
lumjnaeuz caeux couh deqmuengh aen ranz naeuh
neix doemq lo. Mienh ciengz sang hung neix
gungzgangz doemq lo, vunz mbanjranz cij rox gep
vax ndeu miz hamzeiq laeg dangqmaz! Mbouj miz
ciengzhumx sang laeg, aen hongh neix couh
lohndang youq dangqna] vunz mbanjranz, gij rindiuz
caezcing] gvigaw] haenx bingzbwd buq youq,
mizmbangj gaenq deng ndwenngoenz caij baenz
geij aen gumz laegluemx, cang rim gij bienqvaq
hungloet. Gij rin neix yienzbonj youq gwnz bya, cix
deng vunz saeqsim dik gaek, an youq gizneix, gig

mbouj yungzheih. Lijmiz daengqrin aen iq aen hung,
baij youq gyang hongh, lumjnaeuz dinghdingh caj
dwk bouxcawj daugma, dawz cenj raemxcaz heiq
ndatfofo ndeu coq youq gizneix, doq nyep doq
daekeiq fwngfwng yawj dwk honghranz swhgeij.
Daeuzraez raih rim geij aen batva, raizva dangqmaz,
baez doengh mbouj doengh, maezcaem youq gojgaeq
gyaeundei dauqngeix gaxgonq. Yawjyawj doenghgij
doxgaiq gaeuq neix, siengjsiengj gizneix dangnienz
dwg geijlai mwnhoengh! Gij vax sangngaungau neix
yawjdaemq daengx mbanj, baijok cungj fouqmiz
caeuq cungj miznaj ndeu.

Doenghgaiq aeu rin cauhguh haenx naih ndaej
ndwenngoenz muzcat, geng lumj goeknduj, hoeng
gepvax dingj mbouj ndae], raq rumz ndeu cungj
gwenJ fan geij gep, moix naed fwn cungj cimgnduk
geij congh. Mbouj rox mbouj nyinh mizdi nduknaeuh
lo, miz go’ nya iq laeglemx maj ok geh vax daeuj,
enjaek naeuz de ndaejhingz lo.

Gij ranz ndaw mbanj cungj bienq ndaej
gyaeundei baenzde lo, lw roengz aen ranzgeq
naeuhvaih baenzneix haenx, hawj boux yawj raen
roxnyinh gig coegda. Ahgvei youq henz hix
riungoekngoek, swhgeij mbouj miz bonjsaeh, youq
ndawde dwglau baenzneix. Geij bouxcoz ndaw
yangh cujciz daeuj lid ranz de daenj aen mauh-
ancienz, bin hwnj dingjranz bae sien lid gakceij, liux
le roengzdaeuj rag hoemj geij go saeu, din fwngz
byotbyat. Gij vax ndaem vauq haenx doeksasa, faenx
biu gomgom. Geij bouxgeq gyae gyae yawj dwk, da
mizdi cumx. Caj daengz daengx aen dingjranz cungj
lid liux le, gyoengqde saenzdikdik byaij gvagbae,
siujsim sisi gip hwnj gep vax ndeu, yaek deuz mbouj
deuz nei byaij deuz lo.

Yawj gij ngaeuzlaeng gyoengq bouxgeq yied
bae yied gyae, gou sawqmwh siengj daengz banhaet
daxgoeng mienhsaek geizheih, yaepyet couh sawq—
mwh simsangj lo.

Sam

Dauqngeix seiziq, ndaw mbanj mizmbangj ranz
lij hoemq ranzhaz. Mbanjranz comz youq ndaw
mieng lueg ndeu, conq namh conq gim. Namh dwg
youq geh rin dit okdaeuj, rom youq gizndeu couh
baenz reihnaz. Gyawz gamj vat namh byaeu vax ne!
Ranz Ahgvei suenq dwg ndaw mbanj ranzmizseiq
ndeu, ciuh daxgoeng de couh cawx miz di reihnaz,
miz di ngaenz, couh heuh vunz bae rog bya cawx vax
daugma hoemq. Daj ndaw mbanj daengz rog bya,
byaij cibgeij leix roenbya boengz, gig mbouj

yungzheih. Gyoengqvunz mbanjranz cawz le cawx gij
gyu lauz noix mbouj ndaej haenx caixvaih, itbuen
mbouj seizbienh ok rog bya bae.

